



	
	


	
	

	Page:19-06吕祖全書.pdf/280

	
		維基文庫，自由的圖書館

		


		

		
		

		跳转到导航
		跳转到搜索
		此页尚未校对
呂祖全書卷十三


呂祖晉秩伭元誥命

萬天星主北極紫微大帝奉元始誥命：眷爾純陽道士孚佑真人呂喦，三千苦行，八九伭功。廣推救劫之仁，慈航普度；宏開覺世之化，寶筏頻施。宣教東南，道法闡先天之秘；演經翼軫，靈章洩太極之精。茲當典務告成，爰頒申錫寵命：特晉階玉清真宰，道極無為，至伭至聖，萬炁持衡；孚佑現化，三教宗師，伭元廣法天尊，圓通文尼真佛。爾受茲勅，益勵伭功，載錫嘉命：勅爾衛道柳棨，佐佑伭功，趨承演務；晉勅左輔元化，無上極尊，玉樞右宰，宏教真君。勅申寵命：勅爾無上護法葛明揚；晉勅九天宣化，總司五雷，監正仙籍功過黜陟，統帥江湖行雨龍王，佐化宣道神君，萬法伭通天尊。惟茲二臣，共贊元化，於戲，孚佑真人，功詣無量，化被遐方，益展道德之宗風，尚冀伭元之極品，欽哉！

